
<_____>     2010 ԹՎԱԿԱՆԻ  N _____Ա

< ԵՐԵՎԱՆԻ  Վ.ԲՐՅՈՒՍՈՎԻ  ԱՆՎԱՆ  ՊԵՏԱԿԱՆ  ԼԵԶՎԱԲԱՆԱԿԱՆ ՀԱՄԱԼՍԱՐԱՆ> ՊԵՏԱԿԱՆ ՈՉ ԱՌԵՎՏՐԱՅԻՆ  ԿԱԶՄԱԿԵՐՊՈՒԹՅԱՆԸ  ՄԵԿ ՏԱՐՈՒՑ  ԱՎԵԼԻ ԺԱՄԿԵՏՈՎ  ՎԱՐՁԱԿԱԼՈՒԹՅԱՆ  ՊԱՅՄԱՆԱԳԻՐ  ԿՆՔԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ

Հիմք  ընդունելով  <Պետական ոչ առևտրային կազմակերպությունների մասին>  Հայաստանի  Հանրապետության  օրենքի 5-րդ հոդվածի  3-րդ մասը և  Հայաստանի  Հանրապետության   կառավարության 2002թ. հոկտեմբերի 31-ի թիվ 1929  որոշմամբ հաստատված <Երևանի Վ.Բրյուսովի անվան պետական լեզվաբանական համալսարան> պետական ոչ առևտրային կազմակերպության կանոնադրության

11-րդ  կետի  <է> ենթակետը ու 86-րդ կետը, ղեկավարվելով  Հայաստանի Հանրապետության  քաղաքացիական  օրենսգրքի  609-րդ  հոդվածով Հայաստանի Հանրապետության  կառավարությունը  որոշում է.

1. Թույլատրել <Երևանի Վ.Բրյուսովի անվան պետական լեզվաբանական համալսարան> պետական ոչ առևտրային կազմակերպությանը  (այսուհետև` ԵՊԼՀ) անհատույց  և անժամկետ  օգտագործման իրավունքով   ամրացված  Երևան քաղաքի  Թումանյան 42  հասցեում  գտնվող շենքի  նկուղային և կիսանկուղային հարկերից  370 քառ.մետր մակերեսով տարածքը, <Գաուդեամուս> սահմանափակ պատասխանատվության  ընկերությանը (այսուհետև` ընկերություն)  հանձնել վարձակալության ` 25  տարի ժամկետով:

2. Սահմանել , որ  

1) վարձակալության պայմանագիրը  կնքելուց անհրաժեշտ է վարձավճարը հաշվարկել  Հայաստանի  Հանրապետության կառավարության  2001թ. փետրվարի 22-ի <Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի (տարածքի) վարձակալության կարգը հաստատելու մասին>  թիվ 125 որոշման համաձայն, սակայն ոչ պակաս  քան ամսական 400.0  /չորս հարյուր/ հազար դրամ: 
2)  վարձակալությունից  գոյացած  վճարները սահմանված  կարգով ուղղվում են   Հայաստանի Հանրապետության պետական բյուջե,

3)  Վարձակալությամբ  տրամադրված  տարածքում  վարձակալի կողմից անբաժանելի բարելավումներ կարող են կատարվել` առանց դրանց արժեքի փոխհատուցման:

3.     Հայաստանի Հանրապետության կրթության և գիտության  նախարարին` սույն որոշումն  ուժի մեջ մտնելուց հետո  մեկամսյա ժամկետում  ապահովել  <Երևանի Վ.Բրյուսովի անվան  պետական լեզվաբանական  համալսարան>  պետական ոչ առևտրային կազմակերպության  և <Գաուդեամուս> սահմանափակ պատասխանատվության  ընկերության  հետ համատեղ  վարձակալության  պայմանագրի կնքումը  և գույքային  իրավունքների  պետական գրանցումը  իրականացնել  ընկերության  միջոցների հաշվին:

<Երևանի Վ.Բրյուսովի անվան  պետական լեզվաբանական   համալսարան>  պետական  ոչ  առևտրային  կազմակերպությանն  անհատույց և անժամկետ  օգտագործման  իրավունքով  ամրացված  Երևան քաղաքի  Թումանյան 42 հասցեում  գտնվող  նկուղային և կիսանկուղային  տարածքները  մինչև 25 տարի  ժամկետով  վարձակալությամբ  հանձնելու  անհրաժեշտությունը պայմանավորված է  հասարակության, համալսարանի, նրա ուսանողների  և աշխատակիցների շահերով:

Նշված տարածքները  ուսումնական նպատակների,  ինչպես նաև  համալսարանի  կողմից  իրականացվող  այլ գործառույթների  համար պիտանի չեն, քանի որ  նկուղային են և չեն  համապատասխանում  նման  գործունեությամբ զբաղվելու համար նախատեսված  տարածքներին  ներկայացվող  նորմատիվային պահանջներին:Նշված  տարածքները պահանջում են հիմնանորոգում և  վերանորոգում, ինչը  կապված է ֆինանասական մեծ  ծախսերի հետ:

Համալսարանը բազմաթիվ  անգամներ առաջարկներ է  ստացել  այդ  տարածքները վարձակալությամբ  հանձնելու,  սակայն  հնարավոր  վարձակալները  պայմանագրի ժամկետն մեկ տարով  սահմանափակված լինելու   պատճառով  չեն ցանկացել ներդրումներ  կատարել:

Ուսանողության  և քաղաքացիների շրջանում  տեղեկատվական տեխնոլոգիաների  զարգացման,  ինտերնետը  հանրամատչելի դարձնելու,  ուսանողների և բնակչության  ազատ  ժամանակը օգտակար, նպատակային անցկացնելու նպատակով անհրաժեշտություն է  առաջացել  համալսարանին թույլատրելու նշված  տարածքները մինչև  երեսուն տարի  ժամկետով վարձակալության  հանձնելու իրավունք տալու համար:

Վարձակալությամբ հանձնվող  տարածքներում  նախատեսվում է  կազմակերպել ինտերնետի  ծառայություններ և  գրադարան սրճարան, որտեղ քաղաքացիները, ուսանողները ու  աշխատողները հնարավորություն  կունենան  անցկացնելու  իրենց  ազատ ժամանակը, համատեղելով գիտության, գրականության, արվեստի և  կրթության  նորագույն  նվաճումներին ծանոթանալու հնարավորության հետ:

Գրադարանը հագեցված է լինելու  համապատասխան  ժամանակակից մասնագիտական  գրքերով, ամսագրերով և տեխնիկական  միջոցներով, իսկ  համակարգչային  կենտրոնը  զինված լինելով  նորագույն  համակարգիչներով,  գերարագ ինտերնետ կապով և  դիապրոեկտորային  ու լինգաֆոնային համակարգով  առավել  արդյունավետ է  դարձնելու  մասնագիտական  և ժամանակակից ուսուցողական  ծրագրերի մատուցումը:

Կենտրոնը ծառայելու է նաև տարաբնույթ թեմատիկ  գիտական, գրական և մշակութային միջոցառումներին կոնֆերանսների, կլոր սեղանների, գրքերի շնորհանդեսների, նշանավոր մարդկանց հետ  հանդիպումների` հրավիրելով տարաբնույթ մասնագիտությունների մարդկանց` գիտնականների և պետական և  հասարակական գործիչների, ինչը կնպաստի  ուսանողության  ընդհանուր  զարգացվածության  բարձրացմանը և ուսանողական  առօրյան  առավել  հագեցված, հետաքրքիր  և օգտակար դարձնելուն:

Տարածքներում  ուսանողների կրթական, գիտական և հոգևոր զարգացման  համար կկազմակերպվեն տարաբնույթ  հանդիպումներ և դասախոսություններ:

Նմանատիպ ուսանողական  ակումբի ձևավորումը հնարավորություն կտա ուսանողներին մեծացնելու  իրենց շփումները, մերձենալու և  գիտելիքներ փոխանակելու ինչպես պրոֆեսորադասախոսական կազմի, այնպես էլ  տարբեր տարիքային  խմբերի միջև, ազատ ժամանակը օգտագործելու` ինֆորմացիա, գիտելիք, հոգևոր և ինտելեկտուալ զարգացման  նպատակով:

Հայաստանի Հանրապետության կառավարության << Երևանի Վ.Բրյուսովի անվան  պետական լեզվաբանական  համալսարան> պետական ոչ առևտրային կազմակերպությանը մեկ տարուց ավելի ժամկետով վարձակալության  պայմանագիր կնքելու թույլտվություն տալու մասին> որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
Հայաստանի Հանրապետության  կառավարության  << Երևանի Վ.Բրյուսովի անվան  պետական լեզվաբանական  համալսարան> պետական ոչ առևտրային կազմակերպությանը մեկ տարուց ավելի ժամկետով վարձակալության  պայմանագիր կնքելու թույլտվություն տալու մասին> որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

Հայաստանի Հանրապետության կառավարության  <<Երևանի Վ.Բրյուսովի անվան  պետական լեզվաբանական  համալսարան> պետական ոչ առևտրային կազմակերպությանը մեկ տարուց ավելի ժամկետով վարձակալության  պայմանագիր կնքելու թույլտվություն տալու մասին> որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին


            Հայաստանի Հանրապետության  կառավարության << Երևանի Վ.Բրյուսովի անվան  պետական լեզվաբանական  համալսարան> պետական ոչ առևտրային կազմակերպությանը մեկ տարուց ավելի ժամկետով վարձակալության  պայմանագիր կնքելու թույլտվություն տալու մասին> որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում :

[image: image4.wmf]
Տ Ե Ղ Ե Կ Ա Ն Ք

<< Երևանի Վ.Բրյուսովի անվան  պետական լեզվաբանական  համալսարան> պետական ոչ առևտրային կազմակերպությանը մեկ տարուց ավելի ժամկետով վարձակալության  պայմանագիր կնքելու թույլտվություն տալու մասին>  Հայաստանի Հանրապետության կառավարության որոշման նախագծի  վերաբերյալ  ՀՀ գերատեսչությունների  դիտողությունների և առաջարկությունների մասին

	Հ/Հ
	Գերատեսչու

թյունների 

անվանումը
	դիտողություններ և առաջարկություններ
	Նշումներ կատարման վերաբերյալ

	1.
	ՀՀ արդարադատու

թյան նախարարու

թյուն
	Առաջարկում է 

1. վարձակալության տրվող  տարածքը  հանձնել ՀՀ կառավարությանն առընթեր պետական գույքի կառավարման վարչության տնօրինությանը:

Վերանայել <Գաուդեամուս> ՍՊԸ-ին վարձակալության  հանձնվող  տարածքների տրամադրման  ժամկետները:

2. Որոշման նախագծի 2-րդ կետի 1-ին ենթակետում  նշված  <21>  թիվը փոխարինել < 22>  թվով  և գրել որոշման անվանումը:

3.Համաձայն <Իրավական ակտերի մասին> ՀՀ օրենքի 28-րդ և 31-րդ հոդվածների պահանջների որոշման նախագիծը քննարկել Երևանի քաղաքապետարանի հետ: 
	1.ՀՀ կրթության և գիտության նախարարությունը  կրկին անգամ  քննարկել է  նշված տարածքի վարձակալության հարցը և գտնում է ոչ նպատակահարմար նշված տարածքը ՀՀ կառավարությանն  առընթեր պետական գույքի կառավարման  վարչության տնօրինությանը հանձնելուն, քանի որ հսկողությունը  <Երևանի Վ.Բրյուսովի անվան  պետական  լեզվաբանական  համալսարան>  ՊՈԱԿ-ի   կողմից չի կարող իրականացվել և հետագայում կարող է  նշված տարածքը օտարվել: Միևնույն ժամանակ հայտնում եմ, որ <Գաուդեամուս> ՍՊԸ-ի հետ կնքվող պայմանագրում կներկայացվեն պայմաններ, որոնց  չիրականացման դեպքում պայմանագիրը կլուծվի:

2.Կատարված է:

3. Կատարված է:

	2.
	ՀՀ   տարածքային կառավարման նախարարություն
	Առաջարկում է որոշման նախագիծը քննարկել Երևանի քաղաքապետարանի հետ:
	Կատարված է:

	3.
	ՀՀ ֆինանսների նախարարություն
	Առաջարկում է

1. մեկ անգամ ևս քննարկել Երևան քաղաքի Թումանյան 42 հասցեում գտնվող <Երևանի Վ.Բրյուսովի անվան  պետական  լեզվաբանական  համալսարան>  ՊՈԱԿ-ի  նկուղային և կիսանկուղային  հարկերից  (ընդամենը 370 քառ.մետր) <Գաուդեամուս> ՍՊԸ-ին վարձակալության  հանձնվող  տարածքների տրամադրման  ժամկետները, ինչպես նաև  վերոգրյալ ՍՊԸ –ի կողմից նախատեսվող  գործունեության  իրականացման  կոնկրետ ուղղություններն ու ներդրումային ծրագրերը:

2. Որոշման նախագծի 2-րդ կետի 1-ին ենթակետում  նշված  <փետրվարի 21-ի> բառերը փոխարինել <փետրվարի 22> բառերով:


	1.Ի նկատի ունենալով, որ վարձակալության տրվող տարածքը ներկայումս գտնվում է անմխիթար վիճակում և վարձակալի կողմից պետք է կատարվի հիմնանորոգման աշխանքներ, ուստի վարձակալության ժամկետի փոփոխություն կատարելը նախարարությունը գտնում է աննպատակահարմար:

2. Կատարված է:

	4.
	ՀՀ կառավարությանն առընթեր պետական գույքի  կառավարման վարչություն
	Առաջարկություններ և դիտողություններ չունի:
	

	5.
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկում է  որոշման նախագծի նախաբանում <որոշման>  բառը  փոխարինել  <որոշմամբ  հաստատված  <Երևանի  Վ.Բրյուսովի անվան  պետական լեզվաբանական  համալսարան>  պետական ոչ առևտրային  կազմակերպության  կանոնադրության > բառերով:
	Կատարված է:

	6.
	Երևանի քաղաքապետարան
	Առաջարկություններ և դիտողություններ չունի:

